
 НИЛЪЕР БАХIАРЗАЛ

Гьеб нухда бачана райо
налъул бетIер, АТКяллъул 
комиссиялъул председатель 
МухIамад ХIасановас. 

Данделъиялда гIахьал
лъана хIалтIулаб сапаргун 
рачIарал ДРялъул АТКялъул 
аппараталъул вакил Сайпу
дин Сайпов ва Унсоколо райо
налъул АТКялъул бетIерав 
специалист Д. ГIалиев. Гье
динго, данделъиялде ахIун 
рукIана районалъул прокурор 
М. ИсмагIилов, ОМВДялъул 
нухмалъулев М. МухIамадов, 
районалъул бетIерасул заме
ститель ГI. Рамазанов, лъай
кьеялъул отделалъул нухма
лъулесул ишал тIуралев К. 
Бу дунов, ОМВДялъул учат
ковыязул ва балугълъичIезул 
ишал тIуралезул отдела лъул 
нухмалъулев М.ГьитIи ному
хIамадов, райгазеталъул ре
дактор П. МухIамадова ва 
районалъул АТКялъул аппа
раталъул хIалтIухъаби. 

ТIоцебесеб иргаялда Му
хIа мад ХIасановас баян кьуна 
терроралда данде къеркьо
леб комиссиялъ гьабураб 
хIалтIул. ГIаммгьабун райо
налда ахIвалхIал лъикI бу
кIиналде кIварги кьун, гьес 
бицана паракъалъи цIуния
лъе хадубккун тIуразе цере 
лъун ругел ма съалабазулги.

Гьединго, данделъиял
да бицана АТКялъул хIук
ма би тIуразариялъул, ру
хIиял идарабазда хIинкъи 

гьечIолъиялъул паспортал 
гьариялъул, «Оружиевы
куп» операциялъул хIаси
ла зул, лъай кьеялъул ида
рабазда цIунакъаялъе гьа
рулел тадбиразул, жамгIиял 
гьиназдасан ва газеталдасан 
терроралде дандечIеялъе 
къватIиб кьолеб информаци
ялде кIвар кьезе ккеялъул. 

Киналго суалаздасан ма
лъахъваял гьаруна ва хIалтIи 
мухIканлъизабиялъе нухалги 
рихьизаруна С.Сайповас дан
делъаразда. 

ЦIакъго кIудияб кIвар кьу
на цIалул сон бай би  х ьи лалде 
школазда цIу накъаялъул 
тIалабал тIу ра зариялде. 1 
сентябралде видеокамераби 
гьечIел ва гьел хIалтIуларел 
бакIал рукIине бегьуларо. 
Гьединго, хал гьабизе тIадаб 
буго хIинкъи букIин лъазабу
леб кнопка хIалтIулеб бугищ 
щибаб цIалул идараялда,ян 
бичIчIизабуна С.Сайповас. 

Лъайкьеялъул идарабаз
да планалда рекъон халгьа
биял унел рукIин бицана рай
оналъул бетIерас, ва киналго 
байбихьул школазда махх 
батIа бахъулел аппаратал 
(металлоискатели) чIезаризе 
ругин баян гьабуна.  

Данделъиялда цере лъу
рал суалаздасан тIадкъаял 
кьуна ва хIалтIул хIасилал 
гьаруна ахиралда. 

П. МУХIАМАДОВА

Реактивияб артиллери я 
лъул дивизионалъул, лъаб 
абилеб артиллерия лъул реак  
тивияб батарея лъул вз  во
далъул  команди расул за  мес
титель сержант Матулаев 
Му хIамад Му хIа мад гIа лие ви
час Донецкий ва Лу ганский 
республикабазда унеб бугеб 
хасаб рагъулаб операциялда 
тIоцебесеб къоялдаса нахъе 
реактивный дивизия лъул ко
мандаялда гъорлъ тIубалеб 
буго тушманасда цIа бакиялъ
ул масъалаби. 

М.Матулаевасул бахIар
чиял ва махщалил ишаз рес 
кьолеб буго реактивный ди 
визионалда цере лъурал Укра

иналъул националистазул  
рагъулал формированиялдаса 
халкъ эркен гьабиялъе цере 
лъурал масъалаби тIуразе.

Гьебги хIисабалде бо
сун, командирас баркала 
загьир гьабуна бахIарчиял 
дагъистаниязул эбелинсуе. 
Гьес кьураб баркалаялъул 

кагътида хъвалеб бугоан:
«…Тушманасде рагъулаб 

гьужум гьабулаго, Матулае
вас бихьизабуна рагъулаб 
машинаялъул командирасул 
бажари ва гьунар.

Сержантасул махщали
лал ишаздалъун хвезабизе 
кIвана кIудияб къадар туш
манасул бронетехникаялъул 
ва чIагояб къуваталъул.

Гьеб гуребги, гьесул мухI
канал ишаз рагъулаб маши
наялъул кумекалдалъун  
лъу  гIизабуна тушманасул 
кIиго гочараб минамет ва 
кIиго ярагъ, гьелъул хIаси
лалда, нилъер рагъухъабазе 
рес щвана тушманасдаса 
рагъулал ишазулъ гIемерго 
цебетIей бихьизабизе». 

Баркалаялъул рагIаби, 
гьединго, загьир гьаруна 
районалъул бетIер МухIамад 
ХIасановасги: «Нилъ чIу
хIизе ккола районцоязул ба
хIарчилъиялъул рагIидал. 

Жидерго тIадаб борч нилъер 
гIолохъабаз ракIбацIцIадго 
тIубалеб букIин лъайдал, 
цIакъ вохарав вуго дун. Ал
лагьас цIунайги нилъер сол
датал. Гьезул эбелинсуе сах
лъиги сабруги кьеги».  

Сайпула  
ГЬИТIИНАМУХIАМАДОВ

 АНТИТЕРРОР

М.ХIасанов: 

«Паракъалъи цIуни - 
нилъер аслияб иш»

2 августалъ райадминистрациялда тIобитIана терроргун 
экстремизмалде данде къеркьеялъе гIуцIараб комис-

сиялъул данделъи. 

Районалъул чIухIи – 
къвакIарал васал

Украиналда тIобитIулеб 
бугеб спецоперациялъул 
гIахьалчи, КъахIиса Жама
лудинов ГьитIихIмадибир 
ГIабдусаламович, рагъ да би
хьизабураб бахIар чи лъия
лъухъ ва къва кIия лъухъ 
тIадегIанаб шапакъа талъе 
мустахIикъ лъана. Да гьал 
це  регIан къояз нилъер рай
онцоясе РФялъул Президент 
В.Путинил указалда рекъон, 
Жуковасул медаль кьуна.

ГIемераб гIумрудул ва 
рагъулаб хIалбихьи гьечIев, 
26 сон гурони бачIев, гIо ло
хъанав нилъер ракьцоясе, 
рагъда бихьизабураб бихьин
чилъиялъухъ тIадегIанаб па
чалихъияб шапакъат щвана.

БахIарчияв районцоясе 
ракIракIалъулаб барки за
гьир гьабуна районалъул 
бе тIер МухIамад ХIасановас: 
«Гьарула ГьитIихIмадибирие 
сахлъи, талихI, хIалтIулъ ва 
рагъулаб хъулухъалъулъ  
чIахIиял бергьенлъаби, ра
къ   лилаб гIумруялъул хала

тал санал. Нилъер районал
даса гIемерал къуватал ва 
къвакIарал васаз буго Ук 
раи налда спецоперациял да 

гIахьаллъи гьабулеб. Гьа  рула 
киналго нилъер ра  гъухъабазе 
къадруялда жи дерго рагъулаб 

борчги тIубан, сахсаламатго 
рукъалде руссине».

ПатIимат ЖАМАЛУДИНОВА

БахIарзаллъун гьаруларо – бахIарзаллъун лъу гьуна! 
Гьел рагIабазул хIакълъи иргаду лаб нухалъ бихьизабу-

на цоги нилъер ракьцояс, Гьи тIихIмадибир Жамалудиновас.

НИЖЕР БАЯН:
ГьитIихIмадибир 

Жа  ма лудинов гьавуна 
Ша мил районалда 1996 

соналъ. 2011 соналъ лъугIана ХIебда гьоркьохъеб школа.
2015 соналъ цIалун лъугIана МахIачхъалаялда бугеб ДГУялъ-

ул «физкультура ва спорт» факультеталда.
ГьитIихIмадибир Жамалудинов вахъана чанцIулго дзю  доялъул 

ва самбоялъул Дагъистаналъул ва СКФОялъул чем пионлъун. Гье-
динго, гьев ккола дзюдоялъул ва самбоялъул спорталъул мастер.

2021 соналдаса нахъе ГьитIихIмадибирас контрактияб хъулухъ 
тIубазабулеб буго Россиялъул ВМФялъул Каспиялъул флотилиялда.

Гьаб соналъул 24 февралалдаса нахъе гIахьаллъи гьабулеб буго 
Донбасс эркен гьабиялъул спецоперациялда. ТIадаб хъулухъ тIубалаго 
ГьитIихIмадибир Жамалудинов лъукъун вукIана. 

Баркала эбел-инсуе багьадурзабазухъ
Дагьал къояз цеве Дагъистаналде вачIун вукIана 

До нецк ва Луганск областазда рагъулаб хъулухъ 
тIу балев реактивный дивизионалъул командир, подполков-
ник  В.Каширин. Гьев данд чIвана республикаялъул бетIер 
С.Меликовгун ва республикаялдаса гьесул дивизионалда ракI 
бащадго хъулухъ гьабулел дагъистаниязул эбел –эменгун. 
Гьезда гъорлъ вукIана нилъер районалъул Ругъелдаса сер-
жант Матулаев МухIамадил эмен Матулаев МухIамадгIалиги.

НИЖЕР БАЯН:

Матулаев МухIамадица 2002 соналъ Ругъелда гьоркьохъ-
еб школалдаса хадуб, цIалун лъугIизабуна МахIачхъалаялъул 
медицинаялъул колледж.

2006-2008 соназ хъулухъ гьабуна  Россиялъул армиялда .
2011 соналдаса нахъе хъулухъ гьабулеб буго контракта-

лъул хIисабалда армиялда ва тIоцересел къояздаса нахъе 
гIахьаллъулев вуго Украиналда хасаб рагъулаб операциялда.

 ЦIИЯЛ ХАРБАЛ

ДРялъул мустахIикъав 
артист, Авартеатралъул бе
тIерав режиссер, нилъер 
район цояв МухIамадгIарип 
Сурхатиловасул постанов
каялъ рагьулел руго рос дал 
хъизанрукъалъул ки  да
госел хIакъикъиял суа лал. 

Спектаклялъ за гьир гьа
буна рокьиги, хъи занги, 
ма гIарухъ рукIарахъинги. 
Пьеса хъваравги  цоги ни
лъер районцояв ГIарип Ра
сулов. Россиялъул ва рес
публикаялъул мада ния

талда жидер цIарал маш
гьуллъарал ракьцоязул хIал
тIиялъе лъи  кIаб къимат 
щва на рай цент ралда.

КIвар кьечIого тезе бег
ьиларо Авартеатралъул ар 
тистазул махщелги. ТIо  це
бесеб минуталдаса бай би

хьун, сценаялъул за навес 
къа зегIан жидерго ролалдаса 
нахъе къачIого, кIудияб гьу
наралдалъун бихьизабуна 
щивас жиндирго героясул 
хаслъи. 

Балагьарал  релъизаризе 

кIвейгьеб ккола гьезул ба
щадалгIайги жиндаго  бо жи
зари. Божизаруна ун голъунги 
Авартеатралъул артистаз! 
Хас го Пулатил роль хIалев 
ву кIарав АхI мад Кудиевас. 
Ар  тис та зул махщелалъ хIай
ран лъизаруна хIебдасел.

ГIемераб мехалъ теат
ра лъухъ балагьизе рес щун 
букIинчIел районцоял ма
данияб рекIелгъеялъухъ гIа
щикълъун рукIин рихьу лел 

рукIана. Спектакль лъу гIун 
хадуб халат бахъараб хъат
чIваялъ бицунеб букIа на 
спек таклялъе кьураб къи
маталъул. 

ТI. МУХIАМАДОВ

Гьезие дандчIвай гIуцIун 
букIана маданияталъул, ту
ризмалъул ва гIолилазул 
ишазул отделалъ ва района
лъул волонтераз. 

Проекталда рекъон, во
лонтерал хIалтIизе руго Гьо
орХьиндахъ. Гьениб  хъара
вуллъиялъул си цIилъизабизе 
кумек гьабизе буго гьез. 

Къокъаялъе нухмалъи 
гьабулей Загида Садыковалъ 
бицана нижее проекталъул:  
«2016 соналдаса нахъе тIо
битIулеб буго Россиялда 
«Кав казалъул сиял. Гьудул
лъиялъул гIаламат  2022» 
абураб  миллатазда гьоркьоб 
гьуинлъи, вацлъи щула гьа
биялъе гIуцIараб волонтеразул 
проект. 2017 соналъ жуба
на гьеб проекталде гъорлъе 
Дагъистанги. Щибаб соналъ 
гIатIилъун, гьелъ жанибе бача

на тIолабго Шималияб Кавказ. 
3 августалдаса байбихьун 13де 
щвезегIан Кавказалъул ре
спубликабазда хIалтIизе руго 
къокъаби. Ахиралда хIасил 
гьабизе гьел данделъизе руго 
МахIачхъалаялда «Гьудул
лъиялъул тадбиралда».

ГьоорХьиндахъ хIалтIун 
гурелги волонтерал щвезе 
руго нилъер районалъул та
рихиялгун архитектуриял 
памятниказде. Гьезие рихьи
заризе руго миллиял гIадатал 
рагьулел дарсал ва тIоритIизе 
руго экскурсияби.

Гьеб проекталъул куме
калдалъун, нилъер района
лъул волонтеразул къокъа
ялъеги хIалбихьи щвелин ва 
лъайхъваял гIатIилъилин 
хьул буго. 

НИЖЕР МУХБИР

Руководствуясь Федеральным законом от 06 октября 2003 года №131ФЗ 
“Об общих принципах организации местного самоуправления в Российской 
Федерации”, Федеральным законом от 08 мая 2010 года №83ФЗ “О внесении 
изменений в отдельные законодательные акты Российской Федерации 
в связи с совершенствованием правового положения государственных 
(муниципальных) учреждений”, Уставом Шамильского муниципального 
района, Собрание депутатов Шамильского муниципального района  

РЕШАЕТ:
1. Изменить тип учреждения Отдел капитального строительства Ша

мильского 
района, существующего в организационноправовой форме муници

пального казенного учреждения, в тип муниципального бюджетного уч
реждения.

2. Цели деятельности, функции и задачи учреждения Отдел капитального 
строительства Шамильского района сохранить без изменений.

3. Имущество, закреплeнное на праве оперативного управления, за 
учреждением Отдел капитального строительства Шамильского района 
сохраняется за ним в полном объeме.

4. Утвердить прилагаемое Положение об учреждении Отдел капитального 
строительства Шамильского района.        

6. Разместить настоящее решение на официальном сайте администрации 
Шамильского муниципального района www.шамильский рф  и в районной 
газете «Единство»

7. Ответственность за исполнение настоящего решения возложить на 
начальника учреждения Отдел капитального строительства Шамильского 
района Газимагомедова Ш.М.

 8. Контроль исполнения настоящего решения оставляю за собой.
9. Настоящее решение вступает в силу с момента подписания.

Председатель Собрания
депутатов МО «Шамильский район»         М.К.Хизроев

РЕСПУБЛИКА ДАГЕСТАН СОБРАНИЕ ДЕПУТАТОВ МУНИЦИПАЛЬНОГО  ОБРАЗОВАНИЯ «ШАМИЛЬСКИЙ РАЙОН»

РЕШЕНИЕ
от «21» июля  2022  г.                                                                                №11/7

Об изменении типа муниципального  учреждения Отдел капитального строительства Шамильского района   

Авартеатралъул махщелалъ 
хIайранлъизаруна хIебдасел

ГIолилазул ишал 
3 августалда нилъер районалде щвана Россиялъул 

батIи-батIиял бакIаздаса данделъараб волонтеразул 
къокъа. Гьел ккола РФялъул Президентасул гранталъул 
кумекалдалъун тIобитIулеб бугеб «Кавказалъул сиял. Гьу-
дуллъиялъул гIаламат - 2022» абураб волонтеразул про-
екталъул гIахьалчагIи. АрбагI къоялъ нилъехъе гьоболлъухъ щун букIана ЦIа-

даса ХIамзатил цIаралда бугеб драмаялъулаб Авар-
театралъул коллектив. Гьез бихьизабуна исанасеб риидалил 
премьера - «Росулъ ккараб кепаб иш» абураб спектакль. 

 СЕССИЯ

 РАЙОНЦОЯЗУЛ ГIУМРУ

ЗахIматалъул ветеранал
ТIидиса МухIамад 

МухIамадов

МухIамадов МухIамадилгун дир 
лъайхъвай ккана, гьев унтун Шамил 
ЦРБялъул терапиялъул отделениял
де вегизе вачIиндал. Дида гьадинго 
рагIунги букIана МухIамад (гьиде
рица гьесда ГIумарилавилан абулеб 
буго) гIемерал соназ гIагараб ТIидиб 
колхозсовхозалъул гIиял ферма
ялъул заведующийлъун хIалтIарав 
чи вугилан. ТIидихъабазул колхоз 
букIана цохIо районалда гуребги 
рес публикаялдаго цебе тIуразул цо
яблъун. Гьеб босун букIана республи
каялъул ХIурматалъул хъорщодеги. 
Узухъда, гьеб киналъулъго гIураб 
бутIа букIана ГIумариласул. 

Гьанибго абизе ккола гьесул ин
суцаги хасаб бутIа лъун букIанин 
кол хозияб магIишаталъулъ. ГIемерал 
соназ гьев хIалтIун вуго ТIидиб М.Да
хадаевасул цIаралда бугеб колхоза
лъул  боцIул фермаялъул нухмалъу
левлъун. ЦеретIурал хIасилазе гIоло 
гьесие кьун букIана Ленинил орден. 
Чанго нухалъ гьев витIун вукIана Мо
скваялде ВДНХялдеги. МухIамадил 
эбел йикIана гьебго колхозалъул 
дояркалъун. ЦеетIурай хIалтIухъан 
хIисабалда, гьей йищун йикIана 
ДАССРалъул Верховный Советалде 
депутатлъун. Гьединаб захIмат хири
яб хъизаналда гIурав МухIамадилги 
хIалтIиги бокьулев, захIматги хирияв 
чи вахъиналда щаклъи букIинчIо. 

Жиндирго хIакъалъулъ гьес 
би цана: “ТIидиб школалда 8 класс 
лъугIарав дица, 1967 соналъ тIоцебе 
вехьасул тIил кодобе босана. Чанго 
соналъ вехьлъунги хIалтIун, 1974 со
налъ дун тIамуна гIиял фермаялъул 
заведующийлъун. Бигьаго букIинчIо 
13азарго гIи бугеб магIишаталъе нух
малъи гьабизе байбихьуда. ГIемераб 
жоялъе дие кумек гьабулеб букIана 
дол соназ колхозалъул председатель
лъун хIалтIулев вукIарав, жиндир 
мунагьал чураяв ГIумахIмадица.  
ЦохIо лъикI букIана киналго гIухьби 
гIагараб колхозалдаса рукIин. 76 
вехьасул 64яв кколаан ТIидиса ва 
12 гьебго колхозалъул аскIоб бугеб 
НакIкIикь росулъа. Жакъа гьезул 
нахъе хутIаразул вуго 3 чи. Квешал 
рукIинчIо гIухьбузул харжалги. 
МоцI рое гьезие щолаан 200220 гъу

рущги, чIобого квенги, спецодеждаги. 
Дол соназ райкомалъул секрета
расеги гьедигIанго харж букIанин 
ккола. 1991 соналъ колхозалъул 
гьабуна совхоз. Гьениб гIиял къадар 
бахун букIана 16азаргоялде. Гьезие 
моцIрое кьолаан 3 лемаг ва чIобого 
квен. Амма гьанже росулъа гIухьби 
гьечIого, гьел къватIиса ралагьизе 
кколаан. Дун завОТФялъул нухмалъ
улевлъун хIалтIулел соназ хисана 
колхозсовхозалъул 3 нухмалъулев. 
ЦеретIурал гIухьбузе кьолаан пре
мияги. Гьединго, щибаб соналъ гIи 
магIарухъе щведал, тIобитIулаан 
вехьасул къо. Оцги хъун, церехъабазе 
халичаби, костюмтIажу, цогидалги 
сайгъатал кьолаан.  

Дунгоги кIодо гьавуна пача
лихъалъ. Дие кьуна «ЗахIматалъул 
БагIараб байрахъ» орден, цо соналъ 
дие бихьизабуна УАЗ автомашинаги. 
Дол соназ гьел росизе бокьабокьара
зе щолароан. Дие кьуна “ДРялъул 
мустахIикъав гIибоцIухъан” абураб 
хIурматияб цIарги. Грамотабазулни 
гуч букIана. Гьезда гъорлъ букIана 
РФялъул росдал магIишаталъул ми
нистерствоялъ кьурабги. 2011 соналъ 
хIалтIиги тун, дун ана мустахIикъаб 
хIухьбахъиялде”ян лъугIизабуна 
МухIамадица хабар. 

Амма пенсиялде анилан ругьу
наб хIалтIи тезе кIвечIо гьесда. 
МахIачхъалаялда аскIоб бугеб тIиди
сезул хъутаналда вугев гьес гIемераб 
малъахъвай гьабулаан цIиял та
разе. Гьенибго минаги бан, гIи
боцIиги, гIанкIухIелекоги, гургу
разде гIунтIун хьихьун вукIана 
гьев. БукIана гьениб пихъ кьолеб 
гIатIидаб ахги. Амма гIумруялъул 
гьудулчIужу Аллагьасул къадаралде 
щведал, кинабго рехун тун, гIагараб 
росулъе вуссана гьев. 

КIудияб хъизан буго МухIамадил. 
Анлъго ясги ва цо васги цIализеги 
гьарун, гIумруялде рахъинаруна гьес. 
Вас хIалтIулев вуго Шамил РОВДялъ
ул кIудияв участковыйлъун. Ясала
зулги рахъана лъабгоязул тохтурза
би, лъабгоязул мугIалимзаби. Гьез 
рехун толаро эмен, гьевги чIухIун 
вукIуна лъималазул 22 лъималазда
саги, 8 гьезулги лъималаздасаги. 

ГIасаса Разият 
ГIабдулкъадирова  

57 соналъ къасикъад батIа
лъи гьечIого, гIодоркъоязухъ бала
гьичIого, Шамил районалъул гIагараб 
ГIасаб росдал гIадамазе медицина
ялъул хъулухъ гьабун хIалтIана, 
жа къаги къо ккани, кумекалъе 
яту лей, унгоунгояб куцалъ жин
дирго гIагарлъи гIадин тIолабго 
росдал жамагIатги къиматай ва жа
магIаталъги адабхIурмат гьабулей 
Разият ГIабдулкъадирова. 

ГьитIинго бижана гьелъул гIел
муялде, хасго тохтурлъун яхъине 
анищги рокьиги. Дол саназ росулъ 
7 класс гурони гьечIого, 10 класс 
лъугIизегIан гьей цIалана Хун
захъ, ГIарани бугеб магIарул яса
зул школаинтернаталда. Росдал 
школалдаго гIадин, гьенийги Раз
ият йикIана мисалияй цIалдохъан 

гурейги, гIемерал общественни
ял хIалтIабазул гIахьалчIужуги. 
ТIокIаб батIияб къасд букIинчIо 
гьелъул школа меседил медалалда 
лъугIигун мединституталде лъу
гьин гурони. Кьуна институталде 
жанире лъугьиналъул экзаменал. 
Киналго ункъил къиматазда кьу
рай гьелъул ракIчIун букIана жа
ние йорчIилилан. Амма йосичIо. 
Кинщайилан дагIбадарай гьелда 
бичIчIизабуна хIукуматалъул нух
малъулезул лъимал росун, бакI 
хутIичIилан. Гьебго мехалъ абуна 
Ереваналде инеги бегьилила, доба 
цIализе росулезул къадар гIолеб 
гьечIила. Киса гьай инсуца Ере
ваналде йиччалей, дагьаб захIмат 
гуро бихьараб гьаниецин йиччала
рого. Экзаменалцин кьечIого йосана 
медучилищеялде. ЦIали лъугIигун, 
1962 соналъ хIалтIизе лъугьана 
ГIасаб ФАПалде. Росу райцентрал
даса гIемер рикIкIад гьечIониги, ро
сулъ букIинчIо ток, квешаб букIана 
телефоналъул бухьенги. ЦохIо 
тохтуралъул хIалтIи гуребги Разия

тица гIемераб хIалтIи гьабулаан ро
сулъ рацIцIаракъалъи чIезабизеги. 
Балъгояб жо букIинчIо росулъ, 
хасго херал янгъизго хутIаразда 
нацIаз ханлъи гьабулеб букIин. 
Гьединал гIадамалцин цадахъ са
нитаркаги ячун рацIцIад гьарулаан 
Разиятица.  

Чанго соналъ росулъги хIалтIун, 
ине ккана рос хIалтIулев вугеб Кочу
беялъул ракьалде. ХIалтIана Кочубе
ялъул яслиахалда медсестралъунги, 
санэпидстанциялдаги. 

1967 соналъ магIарухъе ячIарай 
гьей жиндихъего ахIана дол соназ 
райбольницаялъул бетIерав тох
турлъун хIалтIулев вукIарав му
на гьал чураяв ТIидиса Ибрагьим 
Ибрагьимовас. Росулъ хIалтIизе 
чи ги щолел гьечIин, мун дурго гIа
гараб росулъ хIалтIизе кколин чIана 
гьев. Росги Кочубеялда вугин, ресги 
букIинарин чIаниги, росги дуда ха
дув вачIунилан хIалтIизе тIамиялъул 
приказги хъван, росулъе йитIанаян 
ракIалде щвезабуна Разиятица. Гьел
даса нахъе хисичIого хIалтIана гьей 
росулъ. КIудияб росуги, гIисинал 
лъималги, колхозалъул председа
тельлъун, хадуб районалъул вету
правлениялъул начальниклъун, рос

дал магIишаталъул управлениялъул 
нухмалъулевлъунги хIалтIулев рос 
вукIиналъ, рокъоса гьалбал каму
раб мехги гьечIониги, кинабгIаги 
жий сабаблъун унтаразе квалквал 
кколареб хIалалъ хIалтIана гьей. 
Ригь цIехечIого ахIи бачIарабго 
хъващтIан къватIие яхъунаан гьей. 

Разиятица ракIалде щвезабу
на:”Цо къоялъ къаси бачIана ахIи 
росдадаса гIемерго рикIкIада бугеб 
колодаса чIужугIадан квеш лъугьун 
йигила абун. Къокъанаха лъое. 
ЗахIматго ятана унтарайги. Къаси
мех. Чвантиниб лъолеб фонарикалъ
ул канлъухъе капельницаги лъун, 
бегьулебщинаб дарусабаги гьабун, 
мадар лъугьарабго носилкаялдаги 
лъун йосана росулъе. Йилъунаго 
гIодойккун тIадеяхъун йилъуней 
дир ретIел хIарщуцаги ракуцаги 
цIун букIана. Дие гьелъул ургъел 
букIинчIо унтарай хвасар гьайизе 
щваралдаса. ЦохIо лъимадулъ ругел 
руччабазулги, гIисинал лъимала
зулги гуребги кколаан бихьиназул 
унтабазулги тIалаб гьабизе. ТIокIав 
дун гурони тохтурги гьечIелъул, 
гьурмада маскаги хун, бегьулеб кумек 
гьабулаан унтаразе. ГIадада батила
ро росдал фельдшерасда “сельский 
профессорилан” абулеб. ТIаде тох
турзаби щвезегIан кинабго гьабизе 
кколелъул, заман нахъ бахъизеги рес 
букIунарелъул”. 

Росулъги, районалъул медкол
лективалдаги гьей йикIана тIа
дегIанаб къиматалда. Гьелъие нугI
лъи гьа  була гIемерал ХIур ма  талъул 
гра  мотабазги, цойгидал гьелъие 
кьурал шапакъатазги.  Дол соназ 
цохIо гьай хIалтIулей йикIараб 
ба кIалда жакъа хIалтIулел руго 5 
медхIалтIухъан. Гьелъги бицуна 
Разиятил хIалтIул бажариялъул. 
Гьелъул  хабар ккедал, Разиятица абу
на жиндир талихI кканила районалъ
ул больницаялъул нухмалъулеллъун 
хIалтIулел рукIарал республикаял
даго машгьурал И.Ибрагьимовгун, 
М.МуртазагIалиевгун, ГIХIаким 
МухIамадовгун, М.ТIалхIатовгун 
хIалтIизе ккей. Гьезул нухмалъи
ялъул бажариялда барабги букIунеб 
буго гIемераб хIалтIиян. Араб гIас
руялъул 70абилел соназ района лъул 
Iсекретарас ахIун, Ростова лъул 
тIадегIанаб партшколалде цIали
зегицин йитIулей йикIун йиго гьей. 

Кин бугониги, абизе бегьула 
Разиятил гIумру гIадада инчIилан. 
Росги гIумруялдаса хехго ватIалъун, 
6 лъимадуе тарбия кьезеги ва гьел 
гIумруялде рахъинаризеги, цадахъ
го жавабияб, гьебго заманалда гIа
дамазул баркалаги, Аллагьасул кири
ги бугеб хIалтIи букIаниги, гьей раз
ияй йиго жиндирго къисматалдаса. 
Гьелъул гIумру бугин абизе бегьула 
гIемеразе мисаллъун. КIиго соналъ 
цее мустахIикъаб хIалхьиялде аниги, 
гIумруялъул 83 сониде яханиги, гьей 
нахъе къан чIоларо росдал жамгIиял 
хIалтIабаздасаги, хIажалъи ккани, 
малъахъвайги, насихIаталги гьарула 
жакъа хIалтIулезеги.  

Халатал саназул сахаб гIумру ну
жое “ЗахIматалъул ветеранал”!

С. ГЬИТIИНАМУХIАМАДОВ

ЦОЛЪИ ЗИГАРА

 ИНФОРМАЦИЯ ДЛЯ ГРАЖДАН 

ХIажимухIамадов ХIасан МухIамадхIажиевич
Дагьал церегIан къояз ха

лат ба хъа раб унтудаса хадув 
нилъедаса ва тIа лъана лъикIав 
инсан, ТIидисезул ГУПалъул 
производствоялъул нухмалъу
лев ХIажимухIамадов ХIасан 
МухIамадхIажиевич. 

ХIасан вукIана росдал ма
гIишаталъе тIолабго жиндир 
гIумру кьурав лъикIав хIал
тIухъан. 1979 соналдаса нахъе 
бригадирлъун хIалтIана гьев 
тIидисезул совхозалда. 1996 со
налдаса нахъе Бабаюрталъул 
зонаялда авлахъалъул производ

ствоялъул заведующийлъун хIалтIана. 2004 соналдаса нахъе  
гIиял фермаялъул бригадирлъунги тIамуна. Гьединго, гьес 
рагьун букIана фермерасулаб магIишат –«ГерцIоб». Гьанже 
гьесул хIалтIи ирсалъе босун буго васас. 

Ахирисел саназ, ХIасан ХIажиму хIамадовасул бажари
ялдалъун  тIиди сезул магIишат букIана районалъул бищун 

лъикIазул кьерда. Районалъул росдал магIишаталъул къеца
зулъги кидаго бергьенлъиялъулал бакIазда букIунаан гьезул 
магIишат. 

Кинаб хIалтIи тIад къаниги, кинаб бутIаялдехъун кканиги 
ХIасаница кидаго тIад къараб иш тIубалев, гIадлунизам ва 
лъай бугев специалистлъун вихьизавуна живго.  

ЛъикIав хIалтIухъан гуревги, цIакъ гIадамал хирияв, 
гьалбал рокьулев чи вукIана ХIасан МухIамадхIажиевич. 
Гьелъ, пишацоязул ва гьудулгьалмагълъиялъул рахъалдасан 
кидагосеб адабхIурматалда вукIана гьев. КигIан унтун вуго
ниги, хIал лъазе биччачIого къабул гьарун рукIана ХIасанил 
рокъор хаслихъе гIужалъ хъутабазде бачIараб райадмини
страциялъул кIудияб къокъа. ЦIураб тепсиги рагьараб ракIги 
букIана гьезул рокъоб гьалбадерий.

Гъваридаб пашманлъиялъул зигара балеб буго ХIасанил 
хъизанлъималазда, гIагарлъиялда ва росуцоязда. Аллагьас 
ахират лъикIаб кьун батайги, мунагьал чурайги. ГIага
божаразе сабру кьеги. 

Росдал магIишаталъул отдел 
ва редакция

ЖамагIат цолъиялъе нилъер  районалъул росабалъ 
цIакъ кIудияб кIвар кьола, данде ракIарула росу-

район бахун къватIир ругел гIолилал, гIуцIула батIи-батIиял 
тадбирал. Гье диназулъа цояб, росдал гIолилал гъункиялъе 
багьаналъун жиб лъугьараб тадбир буго «Гьаадерил сиял» 
абураб санайилаб футболалъул турнир.

 Исана 6леб нухалъ тIобитIулеб гьеб турнир Украинаялда 
унеб бугеб хасаб рагъулаб операциялъул гIахьалчи, мунагьал 
чураяв старший лейтенант МухIамадов Шамил Исрапилович 
ракIалде щвеялъул цIаралда гъоркь гIуцIун букIана.  

ГIолилал гъунки гуребги, турниралъул аслияб мурад буго 
спорталде ва сахаб гIумруялде гьел цIай.  

Исана турниралъ данде гьарун рукIана 300даса цIикIкIун 
чи. Гьелъ загьирлъулеб буго къо бахъанагIан гIолилазулъ 
спорталде ракIцIай цIикIкIунеб букIин. 

РакIбацIцIадал, амма хIалуцарал къецазул хIасилалда 
тIоцебесеб бакI ккуна «Темирхан Шура» командаялъ. 2леб 
бакIалде бачIана «Даргиб» команда ва лъабабилеб бакIалъе 
мустахIикълъана  «ХIебда» команда.  

Бергьенлъи босарал командабазе кьуна медалал, грамотаби 
ва гIарцулал шапакъатал. 

Росдал администрациялъ ва турнир гIуцIиялъе квербакъарал 
жигарчагIаз патриотикиял, терроргун экстремизмалдаса гIоли
лал рикIкIад гьарулел ва гьел спорталде ахIулел кIалъаял гьару
на. Гьединал спортивиял къецал сахаб гIумруялъул лъикIаб 
тарбия  кьеялъул мисаллъун рукIиналде кIвар кьуна кIалъалез.

Тадбиралъе ахир лъуна рагъул гIахьалчагIазе ва гьенир 
хваралщиназе дугIа гьабиялдалъун. 

НИЖЕР МУХБИР

 Средний размер сумм дополнительных мер социальной поддержки военнослужащим участвующим в СВО

Основные выплаты за нахождение на территории Украины, ЛНР и ДНР Дополнительные выплаты за нахождение на территории Украины, 
ЛНР и ДНР

Воинское
 звание

2 
ОВД

За 
сутки

Всего 
суточные 
и 2 ОВД 
за месяц

ИТОГО 
ДД за 
месяц

За участие 
в Активных 

За участие 
в Активных 

Всего за участие 
в активных 

наступательных 
действиях

ИТОГО ДД 
за месяц 
с учетом 

8 т.р. в 
сутки

50 т.р. за 
каждый 1 км 

За сутки За месяц

1 т.р. Рядовой 773 4 240 128 130 35 054 163 184 8 000 50 000 58 000 1 740 000 1 903 184
2 т.р. Рядовой 850 4 240 130 440 37 773 168 213 8 000 50 000 58 000 1 740 000 1 908 213
3 т.р. Ефрейтор 927 4 240 132 750 41 280 174 030 8 000 50 000 58 000 1 740 000 1 914 030
4 т.р. Мл. сержант 1 004 4 240 135 060 47 801 182 861 8 000 50 000 58 000 1 740 000 1 922 861
5 т.р. Сержант 1 159 4 240 139 710 47 537 187 247 8 000 50 000 58 000 1 740 000 1 927 247
6 т.р. Ст. сержант 1 313 4 240 144 330 53 302 197 632 8 000 50 000 58 000 1 740 000 1 937 632
7 т.р. Старшина 1 390 4 240 146 640 56 575 203 215 8 000 50 000 58 000 1 740 000 1 943 215
8 т.р. Прапорщик 1 236 4 240 142 020 48 666 190 686 8 000 50 000 58 000 1 740 000 1 930 686
9 т.р. Ст. 

прапорщик
1 390 4 240 146 640 58 138 204 778 8 000 50 000 58 000 1 740 000 1 944 778

10 
т.р.

лейтенант 1 545 4 240 151 290 65 466 216 756 8 000 50 000 58 000 1 740 000 1 956 756

Дополнительное поощрение военнослужащих за захват пусковой 
установки 

HIMARS – 1 млн рублей

Единовременные выплаты в соответствии с Указом Президента РФ №98 (для 
всей категории военнослужащих

Ранение – 3 млн. рублей Гибель  -5 млн. рублей
Дополнительное материальное поощрение военнослужащих за 
уничтожение ВВТ ВСУ

Самолет, пусковая установка HIMARS, «Точка-У» -300 000 
рублей
Вертолет -200 000 рублей
Танк -100 000 рублей
ББМ (БМП, БМД, БТР, БТЛБ) -50 000 рублей
САУ, ЗРУ (С-300, «Бук», «Тор», «Оса»), БМ РСЗО -50 000 рублей
БпЛА (средней дальности), тактическая ракета «Точка –У», 
реактивные снаряды систем залпового огня «Ольха», «Смерч», 
HIMARS -50 000 рублей

Выплаты в/с-м по страховым случаям «СОГАЗ»
Наименование полученных травм Страховая 

сумма
Единовременная 

денежная выплата
Гибель

Легкое ранение 74 211,60
Тяжелое ранение 296 846,40

Признание негодным в следствии военной травмы 2 968 464,04

Добровольческие отряды «БАРС»     -от 200 до 300 тыс. рублей
Единовременные выплаты в соответствии с Указом Президента РФ № 98 (3 и 5 млн руб.)

 РОСАБАЗУЛ ГIУМРУ

Рагъул гIахьалчи 
ракIалдещвеялъе турнир


